
QORTI TA' L-APPELL KRIMINALI

ONOR. IMHALLEF
DAVID SCICLUNA

Seduta tat-3 ta' Lulju, 2013

Appell Kriminali Numru. 115/2012

lI-Pulizija
V.

Emanuel Grech

[I-Qorti:

1. Rat l-imputazzjonijiet migjuba mill-Pulizija Ezekuttiva
kontra Emanuel Grech, detentur tal-karta tal-identita’
numru 239155(M), talli fil-25 ta” Awwissu 2011 ghall-habta
tal-10.45hrs u fil-granet ta’ qabel gewwa Birzebbugia hebb
ghall-persuna ta’ Sevion Grech ta’ 4 snin u kkagunalu
griehi ta’ natura hafifa hekk kif i¢¢ertifikat minn Dr.
Alexandra Baldacchino MD ta’ Paola Health Centre;

2. Rat is-sentenza tal-Qorti tal-Magistrati (Malta) bhala
Qorti ta’ Gudikatura Kriminali tas-27 ta’ Frar 2012 i
permezz taghha, wara li rat l-artikolu 221(1) tal-Kapitolu 9

tal-Ligijiet ta’ Malta, sabet lill-imsemmi Emanuel Grech
hati ta’ I-imputazzjoni dedotta u ordnat il-hrug ta’ Ordni ta’
Protezzjoni ghal sena favur Sevion u Sable Grech ai
termini ta’ l-artikolu 412C tal-Kapitolu 9 tal-Ligijiet ta’
Malta;

3. Rat ir-rikors ta’ appell ta’ Emanuel Grech ipprezentat fit-
8 ta’ Marzu, 2012 fejn talab lil din I-Onorabbli Qorti
thassar, tannulla u tirrevoka s-sentenza appellata u
konsegwentment tilliberah minn  kull htija jew,
alternattivament, tvarja u tirriforma s-sentenza appellata u
tikkonferma I-parti tas-sentenza fejn sabitu hati u tvarja 1-
piena inflitta u tissostitwiha ghal wahda aktar miti u gusta
ghal dan il-kaz;

4. Rat l-atti kollha tal-kawza; rat il-fedina penali aggornata
ta’ l-appellant esebita mill-prosekuzzjoni b’ordni ta’ din il-
Qorti; semghet il-provi; semghet it-trattazzjoni; ikkunsidrat:

5. L-aggravji ta’ I-appellant huma s-segwenti:

“1. llli -ewwel aggravju jikkonsisti filli fdan il-kaz, mill-provi
imressqa ma kienx hemm lok li tinstab htija fil-konfront tal-
appellant u dan peress li minn dak li rrizulta ma hemmx I-
elementi rikjesti biex l-appellant kien instab hati tal-
imputazzjoni kif imressqga.

“Illi I-ewwel Qorti sabet lill-imputat hati taht I-artiklu 221(1)
tal-Kap 9 tal-Ligijiet ta’ Malta liema artiklu jimplika li fil-
konfront tal-imputat irid jigi ppruvat mhux biss i kien
hemm griehi nfief izda li I-istess imputat, fdan il-kaz |-
appellant kellu d-dolo li jikkaguna griehi ta’ natura hafifa.

‘i mill-provi imressqa irrizulta li I-minuri Sevion Grech
kien flimkien mal-appellant li huwa n-nannu patern tieghu.
L-appellant huwa wiehed mill-persuni i jiehdu hsieb il-
minuri u dan peress li I-kura u 1-kustodja tal-istess minuri,
fl-ahjar interess tal-minuri, giet fdata fidejn il-missier u
mhux f'idejn I-omm.

Pagna 2 minn 7
Qrati tal-Gustizzja



Kopja Informali ta' Sentenza

‘i -omm, mhux talli m’ghandiex il-kura u kustodja tal-
minuri, talli ghandha access vigilat ghall-istess minuri
stante li I-minuri ma jistghux ikunu wahedhom mal-omm.

“Ili I-istess minuri ghandu kundizzjoni li tehtieg ghajnuna
peress li ghandu kundizzjonijiet li huma meqjusa bhala
behavioural problems a kawza ta’ kundizzjoni psikjatrika.

‘i fil-gurnata tal-in¢ident, il-minuri Sevion Grech, meta
kien fil-kumpanija tal-appellant, li kif ga’ mistgarr u
jirrizulta mill-provi, l-appellant huwa wiehed min-nies i
jiehdu hsieb lill-istess minuri, I-istess Sevion Grech kellu
injama li permezz taghha kien gieghed jaghti daqgiet lill-
istess appellant.

“Illi dan kollu sehh fil-prezenza tal-missier tal-istess minuri
li ghandu I-kura u I-kustodja tal-istess minuri ghar-
ragunijiet hawn fuq spjegati.

“Illi I-appellant biex juri lill-istess minuri li m’ghandux jaghti
daqgiet lill-haddiehor, ta daqqa lill-minuri b’mod hafif u
minghajr intenzjoni li jikkawza xi griehi lill-istess minuri
izda bl-iskop uniku i juri li jekk jaghmel hekk, jigifieri li
jaghti daqqiet, il-minuri ikun ged jonqos.

“Illi meta wiehed ghalhekk jevalwa dak li sehh fil-kuntest
tac-cirkostanzi, wiehed ma jistax jghid li I-appellant kellu |-
intenzjoni li jikkawza xi ferita hafifa fuq il-minuri u
ghalhekk, ma kienx hemm Il-animus mehtieg biex il-Qorti
ssib lill-imputat hati ai termini tal-artiklu 22I(1) tal-Kap. 9.

‘i fdan il-kaz, zgur ma kienx hemm kaz ta' xi
maltrattament fug minuri. Dan il-kaz huwa kaz ¢ar ta’
nannu patern li ha azzjoni ta’ natura Kkorrettiva, bla
intenzjoni li jwegga’, la dik specifika u langas dik generali,
u zgur li ghalhekk ma hemmx il-lok li I-appellant ghax
ikkorrega lill-minuri minghajr l-intenzjoni kif imfisser jinstab
hati dags li kieku haqar jew ried li jahqgar jew li jikkorregi
b’mod eccessiv lill-istess minuri.

“2. llli t-tieni aggravju jikkonsisti filli mill-provi mressqga
quddiem l-ewwel Qorti irrizulta li |-ferita li ghaliha saret

riferenza fi¢-Certifikat mediku esebit in atti, tali ferita
tirrisali ghal xi jiem gabel meta l-istess minuri waga’ u
wegga’ waqt li kien ged isuq ir-rota, liema ferita giet
ikkonfermata minn terzi u cioe’ is-social worker li xehdet
fil-pro¢eduri u li kkonfermat li din il-ferita kienet hemm
gabel I-incident mertu ta’ din il kawza.

“lli ghalhekk, oltre li hemm in-nuqqas ta’ animus Kkif
ampjament spjegat fl-aggravju precedenti, hemm element
nieges u cioe |-prova li I-ferita certifikata minn Dr.
Alexandra Baldachino kienet rizultat tal-in¢ident de quo u
mhux ta’ in¢ident precedenti kif wara kollox xehed is-
social worker quddiem |-ewwel Qorti.

“llli ghalhekk hemm nuqgqas serju fil-provi mressga, anke
minn dan |-aspett ghaliex jekk hemm dubbju dettat mir-
raguni dwar il-kawza tal-ferita li ghaliha ssir riferenza fl-
imsemmi cCertifikat, tali dubbju ghandu jimmilita favur I-
imputat.

“3. i t-tielet aggravju subordinatament u minghajr
pregudizzju ghas-suespost, fkaz li [-Qorti jidhrilha li hemm
lok li tikkonferma s-sejbien ta’ htija tal-appellant, meta
wiehed iqis i¢-¢irkostanzi kollha tal-kaz, il-piena nflitta hija
wahda |i ma tistax tigi applikata fdan il-kaz u m’hiex
idonea oltre li hija ec¢¢essiva.

“Ii 1-Qorti a bazi ta sejbien ta’ htija harget Ordni ta’
Protezzjoni ghal sena favur Sevion u Sable Grech kontra
l-istess appellant.

“Fl-ewwel lok jigi rilevat illi fdan il-kaz kien hemm involut
biss Sevion Grech u mhux Sable Grech wkoll u ghalhekk
wiehed ma jistax jithem il-htiega ta’ ordni ta’ protezzjoni fil-
konfront ta’ Sable Grech apparti Sevion Grech.

“Fit-tieni lok, l-ordni ta’ protezzjoni aktar milli se tkun ta’
benefic¢ju ghall-istess minuri se tkun ta’ detriment
ghalihom ghax se ¢¢ahhadhom milli jkollhom il-kura i
dejjem kellhom tal-appellant li jigi n-nannu taghhom i
kontinwament jiehu hsieb I-istess minuri.

“lli wiehed irid izomm quddiem ghajnejh il-fatt li l-unika
residenza li ghandhom il-minuri hija l-istess residenza tal-
appellant fejn il-minuri jghixu ma’ missierhom, l-appellant
u mart l-appellant li hija n-nanna taghhom. Ghalhekk, din
il-piena ta’ ordni ta’ protezzjoni la hija idonea u tista’ titgies
biss bhala ec¢essiva.”

6. L-ewwel zew§ aggraviji jirrikjedu apprezzament mill-gdid
tal-provi. Din il-Qorti ezaminat |-affidavit ta’ P.S. 645 Jerry
Attard u l-affidavit tat-tabiba Dr. Alexandra Baldacchino,
kif ukoll id-dokumenti kollha esebiti quddiem [-Ewwel
Qorti, u semghet mill-gdid ix-xiehda ta’ Ingrid Vassallo,
service area leader tat-tagsima tal-Qorti ta’ Il-agenzija
APPOGG, ta’ Rita Grech, omm il-minuri, u ta’ Brian
Grech, missier il-minuri.

7. Din il-Qorti sejra toqghod fuq ix-xiehda li ta Brian Grech
li kien xhud okulari ta’ l-in¢ident mertu tal-kaz. Jidher illi I-
inCident sehh fil-garaxx tal-familja fejn kienu geghdin dan
Brian Grech flimkien ma’ ibnu Savion u missieru |-
appellant. Brian Grech jiddeskrivi I-in¢ident hekk: “Konna
geghdin fil-garaxx u fhin minnhom gie Savion, ta daqgqa
ta’ njama lil missieri, missieri xX'hin tah id-daqga mar u tah
daqgga ohra, bil-mod tahielu ghax kont hemm jiena, kieku
zgur mhux ha nhallieh itihielu, lil missieri, u t-tifel telaq.”
Mix-xiehda tieghu jirrizulta i d-dagga nghatat f'genbu lil
Savion. Dott. Alexandra Baldacchino fl-affidavit taghha
tikkonferma ¢-cCertifikat mediku rilaxxat minnha fil-25 ta’
Awissu 2011 u tiddeskrivi |-offiza li giet riskontrata minnha
bhala “tbengil fuq il-kustilji (9 u 10) fuq in-naha ta’
quddiem tas-side fuq il-lemin. Kien hemm ukoll xi hmura
madwar dan it-tbengil.”

8. Din il-Qorti m’ghandha I-ebda dubju li din I-offiza §iet
kagunata mid-daqga li l-appellant ta lil Savion Grech dak
iI-hin li ha l-injama minn idejn Savion wara li dan Savion
kien ta dagqga biha lill-appellant, li jigi nannuh. L-appellant
jghid illi ma kellux l-animus illi jwegga’ lil Savion. lzda
anke jekk stess l-appellant ta d-dagga lil Savion bhala
taghlima, m’hemmx dubju illi I-animus kien hemm, ghax it-
taghlima kienet li dagga ta’ njama twegga’. Jigifieri kien |-
intenzjoni li jinfliggi xi forma ta’ ugigh fuq Savion.

Certament dan mhuwiex il-mod ta’ kif tikkorregi tifel ta’
erba’ snin. Kwindi l-ewwel zewg aggravji huma michuda.

9. Kwantu ghall-fatt illi I-Ewwel Qorti ghamlet Ordni ta’
Protezzjoni, din il-Qorti tosserva illi I-ligi titkellem dwar tali
Ordni li tinhared kontra “l-akkuzat”. L-artikolu 412C(1) fil-
fatt jipprovdi testwalment:

“412C. (1) Meta persuna (hawn aktar ’il quddiem f’dan
|-artikolu u fl-artikolu 412D msejha ‘lI-akkuzat’) tkun
giet mixlija jew akkuzata b’reat quddiem il-Qorti tal-
Magistrati kemm bhala qorti ta’ inkjesta kemm bhala
gorti ta’ gudikatura kriminali, il-gorti tista’, minhabba
f’ragunijiet motivati, bl-iskop li tipprovdi ghas-sigurta
tal-persuna offiza jew individwi ohra jew ghaz-zamma
tal-ordni pubblika, jew ghall-iskop ta’ protezzjoni tal-
persuna leza jew ta’ individwi ohra minn fastidju jew
imgieba ohra li tikkaguna biza’ ta’ vjolenza, tohrog
ordni ta’ protezzjoni kontra l-akkuzat.”

10. Jigifieri Ordni ta’ Protezzjoni tinhareg fil-mori tal-
kawza. Meta jintemmu I-pro¢eduri permezz tas-sentenza,
hemm mizuri differenti li huma applikabbli bhala piena,
fosthom Il-artikolu 383 tal-Kap. 9 u Ili din il-Qorti sejra
tapplika. Inoltre, stante illi I-imputazzjoni kienet tirrigwarda
lil Savion Grech, |-obbligazzjoni sejra tkun fir-rigward ta’ I-
imsemmi Savion Grech.

11. Ghal dawn il-motivi tiddeciedi billi tirriforma s-sentenza
appellata, tirrevokaha in kwantu ordnat il-hrug ta’ Ordni ta’
Protezzjoni ghal sena favur Sevion u Sable Grech ai
termini ta’ l-artikolu 412C tal-Kapitolu 9 tal-Ligijiet ta’
Malta, u minflok, bl-applikazzjoni ta’ I-artikolu 383 tal-Kap.
9 tal-Ligijiet ta’ Malta, torbot lill-appellant Emanuel Grech
b’obbligazzjoni tieghu nnifsu ghall-perijodu massimu ta’
tnax-il xahar skond I-istess artikolu 383 sabiex tkun
imharsa is-sigurta’ ta’ Savion Grech taht penali ta’ elf euro
(€1,000) fin-nuggas, liema obbligazzjoni ghandha ssir bil-
mod infraskritt.

< Sentenza Finali >

